25PES-270
EH Bildu Nafarroa talde parlamentarioari atxikitako foru parlamentari Oihan Mendo Goñik, Legebiltzarreko Erregelamenduan ezarritakoaren babesean, honako galdera hauek egiten dizkio Industriako eta Enpresen Trantsizio Ekologiko eta Digitalerako Departamentuari, idatziz erantzun ditzan:
NAOn 2022ko apirilaren 1ean argitaratu zen 4/2022 Foru Legea , martxoaren 22koa, Klima-aldaketari eta Energia-trantsizioari buruzkoa. Lege horren 36. artikuluan arautzen dira "Sorkuntza berriztagarrirako proiektuak tokiko partaidetzarekin", eta 5. apartatuan ezartzen denez, "Artikuluko honetako 2. eta 3. apartatuetan aurreikusitako tokiko partaidetzarako eskaintza nahitaezkoa izanen da sorkuntza berriztagarrirako proiektua lurzoru publikoan dagoenean".
4/2024 Legea indarrean sartu zenetik, proiektu eolikoen 105 eskaera daude gutxienez, 700 MW inguruko potentziarekin, bai eta proiektu fotovoltaikoen 130 eskaera ere, 470 MW inguruko potentziarekin.
Proiektu horiei buruzko informazio publikoaren arabera, proiektu horietako eta haien ebakuazio-lineetako asko lurzoru publikoan daude edo lurzoru hori erabiltzen dute, osorik edo hein batean.
Zer prozedura aplikatzen du Nafarroako Gobernuak 4/2022 Foru Legea indarrean sartu zenetik izapidetutako proiektu eoliko eta fotovoltaikoak izapidetzean, lege horren 36. artikuluan ezarritakoa betetzen dela bermatzeko?
4/2022 Foru Legea indarrean sartu zenetik izapidetutako zer proiektu eoliko eta fotovoltaikok eskaini behar zuten lege horren 36. artikuluan adierazitako partaidetza frogagarria?
4/2022 Foru Legearen 36. artikuluaren arabera tokiko partaidetza eskaini behar zuten proiektu horietako zeinek gauzatu dute eskaintza hori?

